ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
<_______>  2012 թվական N ____Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՄԱՅԻՍԻ 5-Ի N915-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
  Հիմք ընդունելով <Իրավական ակտերի մասին> Հայաստանի Հանրապետության օրենքի 70-րդ հոդվածը, <Պետական գույքի մասնավորեցման (սեփականաշնորհման) մասին> Հայաստանի Հանրապետության օրենքի 12-րդ հոդվածը  և Հայաստանի Հանրապետության կառավարության 2003 թվականի հունիսի 13-ի N 882-Ն որոշումը՝ Հայաստանի Հանրապետության կառավարությունը որոշում է.
   1. Հայաստանի Հանրապետության կառավարության 2005 թվականի մայիսի 5-ի <Հայաստանի Հանրապետության  պետական գույքը մասնավորեցնելու, օտարելու, Հայաստանի Հանրապետության կառավարության 2002 թվականի նոյեմբերի 21-ի N1924-Ն որոշման մեջ փոփոխություն կատարելու և 2003 թվականի մարտի 27-ի N504-Ն որոշման մեջ լրացում կատարելու մասին> N915-Ն որոշման /այսուհետ` որոշում/ մեջ կատարել հետևյալ փոփոխությունը.

   1) որոշման 3.4. կետի <ա> ենթակետում <մասնավորեցումից հետո 7 տարվա ընթացքում> բառերը փոխարինել  <մասնավորեցումից հետո 8 տարվա ընթացքում> բառերով:

   2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՄԱՅԻՍԻ 5-Ի N915-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
  ՀՀ կառավարության որոշման նախագծի հիմնավորում 
	1.
	Անհրաժեշտությունը

	
	  <ՀՀ կառավարության 2005 թվականի մայիսի 5-ի N915-Ն որոշման մեջ փոփոխություն կատարելու մասին> ՀՀ կառավարության որոշման նախագծի ընդունումը պայմանավորված է որոշմամբ սահմանված ներդրումների կատարման  անհրաժեշտությամբ:

	2.
	 Ընթացիկ իրավիճակը և խնդիրները

	
	ՀՀ կառավարության 2005 թվականի մայիսի 5-ի թիվ 915-Ն որոշման համաձայն <Ծաղկաձորի լեռնադահուկային մանկապատանեկան մարզադպրոց> ՊՈԱԿ-ի հանդերձարանի և մարզադահլիճի 451,4 քառ. մետր մակերեսով տարածքը ուղղակի վաճառքի ձևով օտարվել է նախօրոք հայտնի գնորդ <Ալֆաել պրոդյուսերական կենտրոն> սահմանափակ պատասխանատվությամբ ընկերությանը: 

Նշված որոշման համաձայն 08.09.2005թ. <Ծաղկաձորի լեռնադահուկային մանկապատանեկան մարզադպրոց> ՊՈԱԿ-ի և ՀՀ կառավարությանն առընթեր պետական գույքի կառավարման վարչության միջև կնքվել է հանդերձարանի և մարզադահլիճի 451,4 քառ. մետր մակերեսով տարածքի օտարման թիվ 318-Օ պայմանագիր: 19.11.2010թ. կնքված պայմանագրի փոփոխություն կատարելու մասին համաձայնագրով <ԷՆԷԿՈ.ԻՆԿ> ընկերությունը /այսուհետ գնորդ/ պարտավորվել է՝ մասնավորեցումից հետո 7 տարվա ընթացքում՝ մինչև 08.09.2012թ. կատարել 130,0 մլն ՀՀ դրամի չափով ներդրումներ /ներառյալ <Ալֆաել պրոդյուսերական կենտրոն> ՍՊԸ-ի կողմից կատարված 30,0 մլն ՀՀ դրամի ներդրումները/: 

 Գնորդը 23.01.2012թ. և 24.08.2012թ. դիմումներով խնդրել է երկարաձգել ներդրումների կատարման ժամկետը մինչև 2015թ. սեպտեմբերի 8-ը՝ տարածքի ցամաքուրդային եղանակով ջրահեռացման միջոցառումներ իրականացնելու նպատակով: 

 Հաշվի առնելով, որ <ԷՆԷԿՈ.ԻՆԿ> ընկերության կողմից պայմանագրով ստանձնած պարտավորությունների կատարման ժամկետը լրանում է 2012թ. սեպտեմբերի 8-ին, իսկ ընկերությունը դեռ չի ավարտել ստանձնած պարտավորությունների կատարումը (ինչի համար խնդրում է ևս 3 տարի), Վարչությունը առաջարկում է 2005 թվականի մայիսի 5-ի N915-Ն որոշման մեջ կատարել ժամկետների փոփոխություն՝ ընկերությանը հնարավորություն ընձեռելով մինչև 2013թ. սեպտեմբերի 8-ը (մեկ տարվա ընթացքում) ավարտին հասցնել ստանձնած պարտավորությունների կատարումը:

	3.
	Տվյալ բնագավառում իրականացվող քաղաքականությունը 

	
	 Նախագծի ընդունմամբ իրականացվող քաղաքականության փոփոխություն չի նախատեսվում: 

	4.
	 Կարգավորման նպատակը և բնույթը 

	
	Որոշմամբ սահմանված  ներդրումների կատարման ապահովում:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	Գնորդի կողմից ներդրումային պարտավորությունների կատարման ապահովում:

	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	<Հայաստանի Հանրապետության կառավարության 2005 թվականի մայիսի 5-ի N915-Ն որոշման մեջ փոփոխություն կատարելու մասին> ՀՀ կառավարության որոշման նախագծի ընդունման դեպքում պետական բյուջեում ծախսերի և եկամուտների էական ավելացում կամ նվազեցում չի նախատեսվում:

	3. Նախագծի ընդունման առընչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը:

	----------------------------------

	4. Այլ տեղեկություններ

	
	---------------------------------------

	5. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	2.
	Հասարակության մասնակցությունը նախագծմանը և /կամ  քննարկումներին

	
	-------------------------------------------------------

	3.
	Այլ տեղեկություններ

	
	---------------------------------------


	6. Ամփոփաթերթ նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ 

	Առարկության, առաջարկության հեղինակը
	Առարկության, առաջարկության ստացման ամսաթիվը
	Առարկության, առաջարկության բովանդակությունը
	Եզրակացությունը
	Կատարված փոփոխությունները

	ՀՀ ֆինանսների նախարարություն 
	18.09.2012թ. 

N1/9.4/12042-12
	Նախագծի տեղեկանք հիմնավորման համաձայն գնորդը խնդրել է երկարաձգել ներդրումների կատարման ժամկետը մինչև 2015թ., սակայն Նախագծի 1-ին կետի 1-ին ենթակետով նախատեսվում է պարտավորության կատարման վերջնաժամկետը երկարաձգել մինչև 2013 թվականը: Առաջարկվել է Նախագիծը և Նախագծի հիմնավորումը համապատասխանեցնել:
	Չի ընդունվել:
	Տարածքում ցամաքուրդային եղանակով անհրաժեշտ  ջրահեռացման աշխատանքներ իրականացնելու նպատակով՝ գնորդը խնդրել է ստանձնած պարտավորությունների կատարման ժամկետը երակարաձգել 3 տարով: Վարչությունը ներկայացվող նախագծով ընկերությանն առաջարկում է ստանձնած պարտավորությունների կատարումը ավարտին հասցնել 2013թ. սեպտեմբերի 8-ը (մեկ տարվա ընթացքում):

	ՀՀ արդարադատության նախարարություն

	04.10.2012թ.

 N01/6123-12


	Նախագծի վերաբերյալ առաջարկվել է.

նախաբանում հղում կատարել 
այն հիմնական իրավական ակտին, որով ՀՀ կառավարությունը ընդունել է 2005 թվականի մայիսի 5-ի N915-Ն որոշումը, ինչպես նաև «Իրավական ակտերի մասին» Հայաստանի Հանրապետության  օրենքի 70-րդ հոդվածի 1-ին մասին:
	Ընդունվել է:
	ՀՀ կառավարության որոշման նախագծի նախաբանում կատարվել է լրացում:




















